
Verklagsreglur vegna skráningar á beiðni um heimahjúkrun  

 

Markmið og umfang  

Markmiðið er að tryggja markvissa, samræmda skráningu, auðvelda talningu og úrvinnslu 

gagna. Einnig að tryggja einfalda og skilvirka verkferla í skráningu hjúkrunarbréfa og beiðna 

um heimahjúkrun. 

Ábyrgð 

Yfirmenn hjúkrunar og ljósmæðra, hjúkrunarfræðingar og ljósmæður á Landspítala (LSH). 

Skilgreining 

• Ritun beiðnar um heimahjúkrun: Beiðni um heimahjúkrun er rituð á LSH þegar 
sjúklingur er í þörf fyrir áframhaldandi hjúkrun við útskrift.  

• Rafræn sending beiðna og hjúkrunarbréfa: Beiðni og hjúkrunarbréf eru send rafrænt frá 
LSH til heimahjúkrunar í  gegnum rafræna sjúkraskrá þegar sjúklingur útskrifast. 

• Rafrænt svar við beiðni um heimahjúkrun: Svar er sent rafrænt  frá heimahjúkrun til LSH 
í gegnum rafræna sjúkraskrá þegar bréf/beiðni hefur verið mótttekin. 

• Móttaka rafrænna hjúkrunarbréfa frá heimahjúkrun: Þegar sjúklingur sem notið hefur 
heimahjúkrunar er lagður inn á LSH er sent hjúkrunarbréf rafrænt frá heimahjúkrun til 
LSH. 

 

Framkvæmd á LSH 

1.1 Ritun beiðnar um heimahjúkrun 

a. Búin er til beiðni um heimahjúkrun í Eyðublöðum í Sögu. Beiðnin er sett í samskiptin 
„Hjúkrun“ í legulotunni. Búa þarf til blaðið: 

•  „Beiðni um heimahjúkrun“ ef senda á til Heimaþjónustu Reykjavíkur og 
heimahjúkrunar á vegum Heilsugæslu höfuðborgarsvæðisins (Mosfellsbær, 
Garðabær, Kópavogur, Hafnarfjörður)  

• „Hjúkrunarbréf“ ef senda á til annarra en HR.  
 
Fylla út blaðið eins og við á og staðfestið það. Í beiðni um heimahjúkrun þarf 

nauðsynlega eftirfarandi upplýsingar: 

• Upplýsingar um aðstandendur og síma 
• Samantekt um innlögn og gang meðferðar 

• Niðurstöður rannsókna og mælinga sem skipta máli fyrir heimahjúkrun 
• Sjúkdómsgreiningar og virkar hjúkrunargreiningar 
• Yfirlit yfir virkar hjúkrunarmeðferðir 
• Sjálfsbjargar- og hreyfigeta 
• Hjálpartæki sem sjúklingur þarf 

• Önnur þjónusta 

1.2 Rafræn sending beiðna og hjúkrunarbréfa 

Senda þarf beiðni rafrænt til heimahjúkrunar að lágmarki 72 klst fyrir áætlaða útskrift 

sjúklings.  

a. „Beiðni um heimahjúkrun“ er send rafrænt til Heimaþjónustu Reykjavíkur og 
heimahjúkrunar á vegum Heilsugæslu höfuðborgarsvæðisins (Mosfellsbær, 
Garðabær, Kópavogur, Hafnarfjörður)  með því að velja (hægri smella á blað) 
„Rafræn blöð“ og „Senda rafrænt“, velja „HR_KOP Heilsug.st.Reykjavíkur og 
Heimaþjónusta Reykjavíkur“. (ferli sem mun breytast þegar beiðni um heimahjúkrun 
verður komin í sömu rafrænu leið og hjúkrunarbréf). 

b. Til annarra aðila en í lið a) s.s. Selfoss, Suðurnes, Akranes er „Hjúkrunarbréf“ notað 
til að senda beiðni um heimahjúkrun. Sendið blaðið rafrænt með því að velja (hægri 
smella) á staðfest blaðið, velja „Senda blað rafrænt“, leita að hjúkrun eða viðkomandi 
stað, skrá skilaboð um hver á að taka við blaðinu og smella á „Senda“.   

Skilyrði og skýringar: 

• Óþarfi er að hringja í heimahjúkrun til að fá staðfestingu á því að beiðnin hafi verið 
móttekin (sjá lið 3). 

• Hægt er að biðja um þjónustu samdægurs ef hringt er í heimaþjónustu milli kl. 12-13 
en beiðni verður að liggja fyrir áður (72 klst).  

• Ef sjúklingur hefur legið á Landspítala í 6 vikur eða lengur, er hann útskrifaður úr 
þjónustu heimahjúkrunar og því þarf að fylla út og senda nýja beiðni um 
heimahjúkrun. 

• Ef beiðni hefur verið send og útskrift hefur frestast í meira en 3 vikur, þá þarf að fylla 
út nýja beiðni og senda hana. 

• Ef um er að ræða flókna útskrift þarf stundum að óska eftir að iðjuþjálfi fari í 
heimavitjun áður og kanni aðstæður. Hann þarf síðan nauðsynlega að vera í 
sambandi við iðjuþjálfa hjá heimahjúkrun um framhaldið. 

• Ef verið er að óska eftir heimahjúkrun frá fleiri en einum aðila á sama tíma (s.s. 
Karitas, Heilsueflingu og heimahjúkrun) er nauðsynlegt að senda beiðnir á alla aðila 
og boða alla aðila á fund fyrir útskrift ef á þarf að halda.  

1.3 Svar við rafrænni beiðni um heimahjúkrun 

b. Heimaþjónusta Reykjavíkur:  Þegar Heimaþjónusta Reykjavíkur tekur við beiðni um 
heimahjúkrun  frá Landspítala, sendir hún rafrænt hjúkrunarbréf til baka með 
upplýsingum um móttöku beiðnarinnar, um afgreiðslu hennar eða ef óskað er eftir 
frekari upplýsingum. Stefnt er að því að svar verði sent fyrir kl. 16 sama dag rafrænt 
til LSH. Heimahjúkrun hefur samband símleiðis við deildina ef þörf krefur (ferli sem 

mun breytast þegar beiðni um heimahjúkrun verður komin í sömu rafrænu leið og 
hjúkrunarbréf). 

c. Aðrir en Heimaþjónusta Reykjavíkur:  Þegar hjúkrunarbréf er sent sem beiðni, er 
hægt að fylgjast með stöðu bréfsins í rafrænni slóð þess í Sögu á LSH (móttekið, 
lesið). Heimahjúkrun sendir rafræn hjúkrunarbréf á LSH með upplýsingum um 
afgreiðslu beiðni og ef óskað er eftir frekari upplýsingum innan 36 klst frá móttöku 
beiðni. 

c. Ef þörf krefur hringir hjúkrunarfræðingur LSH í heimahjúkrun á milli kl. 12 -13 
útskriftardag til að staðfesta útskrift eða fresta henni. Einnig til að fá upplýsingar um 
áætlaða fyrstu heimsókn ef það kemur ekki fram í hjúkrunarbréfi frá heimahjúkrun. 

1.4 Móttaka rafrænna hjúkrunarbréfa frá heimahjúkrun 

Landspítali tekur við rafrænum hjúkrunarbréfum frá heimahjúkrun, heilsugæslu og 
heilbrigðisstofnun. Tilkynning um rafrænt hjúkrunarbréf fer sem skilaboð í Sögu á alla 

hjúkrunarfræðinga viðkomandi deildar og aðsent hjúkrunarbréf sést samskiptum sem 

heita „Aðsend bréf“.   
 

Æskilegt er að senda hjúkrunarbréf til Landspítala með þeim einstaklingum sem hafa 

verið í heimahjúkrun og koma á bráðamóttöku eða leggjast inn á LSH. 
 


